
HOMILIA IN ILLUD « EXIIT EDICTUM »1!
ET IN DESCRIPTIONEM DEIPARAE 2

I o 1. [...] Reges itaque illos in virga ferrea.* Vide concentum et 2027
concordiam prophetiae: vidit quippe quomodo sine manibus lapis
de monte sit abscissus. Quo pacto abscissus est? Non ferro, sed sine
manibus; sponte enim et absque aliena ope Virgo parit: lapis au-
tem percussit imaginem, et factus est in montem magnum, et im-
plevit universum orbem terrarum. Unus lapis terram implet om-
nem: Ille quidem lapis obscissus est sine manibus, et factus est in
montem magnum, et implevit universum orbem terrarum.*

& rue 3. [...] Haec sunt verba prophetae, haec Evangelii sunt facta: 2028
Haec descriptio prima. Ascendit autem et IToseph, inquit, a Galilaea ex ci-
vitate Nazareth in Iudaeam in civitatem Dawid, quae vocatur Bethlehem,
eo quod esset de domo et familia David: ut describeretur illic cum Maria
desponsata sibi wxore praegnante.® Nam in solis sponsalibus conceptio
evenit. Factum est autem cum essent ibi, et impleti sunt dies, ut pareret,
et peperit filiwm suuwm primogenitum, et pannis involvit, et posuit eum
in praesepio, quia non erat eis locus in diversorio.® Nihil hac re vilius,

1 Le. II, 1.

2 Viri docti attribuunt Homiliam hane Sewveriano Ep. Gabalen. vel Theo-
doreto Cyrensi (cf. RPhTh, 542).

3 Ps. II, 9.

¢ Dan. II, 34, 35.

8 Le. II, 2, 4, 5.

6 Le. II, 6, 7.

nihil Christi nativitate pauperius. Iesus mendicum agebat propter
nos, qui dives erat; in praesepio Maria posuit Salvatorem; nihil erat
quod substerneretur, nihil quo tegeretur: nam neque obsequio huius-
modi cultuve indigebat, neque saeculari isto apparatu illi opus
fuit: quemadmodum neque ex * naturae legibus est conceptus.
[...] Pastores itaque felici nuntio accepto, et hoc audito sermone,
rem ipsam viderunt, in speluncam venerunt: non stratum viderunt,
non lectum viderunt, non mensam apparatam viderunt, sed Mariam
sedentem et Ioseph, et puerum reclinatum. Non commemorat primo
loco patrem evangelista, sed Mariam primum commemorat: illa
quippe vere est mater: imo vero nec ipsa mater, quandoquidem non
naturaliter peperit, sed supernaturaliter concepit. Non enim sciebat,
quid fieret, sed artificis instrumentum erat. Viderunt igitur Mariam
et Toseph et puerum: auditis verbis res ipsas viderunt; mirati sunt,
salutem nacti sunt. Iacebat ergo puerulus illo interim vili corporis
cultu contentus, eiusdemque incrementum exspectans: et quemadmo-
dum artifex quidam exspectabat, atque officinam construebat, ut
tamquam citharoedus quidam cithara uteretur, et ut sagittarius ad id,
quod opus fuisset, telo et sagitta uteretur: ita et Iesus communicans
omnibus paulatim augetur. Cur non igitur confertim? Cur non adulta
simul aetate perfectusque vir advenit? Venit ut naturam nostram

imitaretur, ut massam per delibationem sanctificaret. Enimvero si
iam adultus aetate venisset, et vir perfectus, in mundum, dicturi
fuissent haeretici virginem eum minime peperisse, neque ex genere
nostro massam accepisse. Natus est ergo ex virgine, cum ex com-
muni massa accepisset, ut Adamum creaturam et figmentum suum
sanetificaret, ideoque paulatim crescit: cum hominibus quidem con-
versatur ut homo, sed cum sit naturae Dominus, sine peccato vitam
traducit.

[...] Steut scriptum est in lege Domini: Ommne masculinum adape-
riens vulvam, sanctum Domino vocabitur.? Hic igitur sermo, et haec
sanctio tota eiusque ratio ferebatur propter eum qui vulvam erat
aperturus. Numquam enim ulli fetus animalium hominumve pri-
mogeniti valvam aperuerunt, sed sunt tantum primogenita: quem
autem Virgo peperit, is solus vulvam aperuit. Considera ergo, quaeso,
totius legis constitutionem, quae ad eum referebatur, qui solus ex
Virgine nasciturus erat.

[...] Et benedixit illis Simeon, et dixit ad Mariam matrem eius,

1 A viris doctis oratio haec attribuitur Severiano Ep. Gabalen., Chryso-
stomo, Proclo, Gregorio Thaumaturgo, Gregorio Ep. Neocaesareae vel dmphilo-
chio Iconiensi (cf. RPhTh, 542).

2 Le. II, 23.

Lcce positus est hic im ruinam et resurrectionem multorum in Israél,
et in signum, cui contradicitur.l Quorum in ruinam? Haud dubium,
quin incredulorum, eorum qui contradicunt, qui crucifigunt. Quo-
rum in resurrectionem? Eorum qui agnoscunt, et bona fide confitentur.
Bt in signum, cui contradicilur. Quodnam signum ecui contradicitur?
Signum erucis, quod salutem esse, mundi novit Eeclesia, cui sunt
infensi Iudaei, quod caelum saepenumero divulgavit. Contradicitur
signo ut veritas vineat: nam sine contradictione integra non obtinetur
victoria. Itaque contradictionem oportuit introduci, ut patienter
sententiam iudex per totum saeculum proferret. Propterea dicit,
It on signum, cui contradicitur: contradicunt autem inereduli. Et tu,
inquit, esse mater videris: an tu igitur tentationis expers eris, quando-
quidem esse te matrem confessa es, quandoquidem illum peperisti,
quandoquidem uterum tuum visa es commodasse? Vasg enim et re-
ceptaculum illius Spiritus operationis venter tuus fuit. Num tu igitur
tentationis expers eris? Numquid quia Deipara facta es, nullasque
nuptias experta concepisti, quia conditoris tui mater effecta es, num
tu tentationis expers eris? Ne tu quidem tentationis expers eris: sed
It tuam ipsius animam pertransibit gladius.? Quare vero, Domine? Quid
enim ego peceavi? * Nihil peccasti: sed cum illum in cruce videris,

1 Le. 1I, 34.
z Le. 11, 35.

cum illum pro mundo videris patientem, cum expansas videris eius
manus in cruee, clavisque ligno affixas, tune dubitare incipies ac¢ di-
cere: Hiceine est ille de quo mihi narravit angelus? Hiccine est, in quo
miraculum mihi conceptionis est editum? Virgo cum essem, peperi
et virgo permansi: cur hie crucifigitur? Et¢ tuam ipsius antmam per-
transibit gladius. Itaque tentationis expers nemo fuit, iuxta Sy-
meonis prophetiam.

1. [...] Si enim Servator, cum in mundum venit, te hominem ra-
tionabilem reperisset, ut Deus tibi necessario apparuisset: sed quia te
hominem non invenit, tamquam ovem a priscis usque temporibus
errantem, et per prophetas Dominum invocantem: Erravi sicut ovis,
quae periit, quaere servum tuuwm:? ideo regiam occultat dignitatem,
et pastoris curam profert. Quocirca a principio statuit in praesaepio
corpus suum collocari: matremque et oeconomiae ministrum Ioseph
in angustias deducit: neque enim illum dixerim vel patrem Serva-
toris, vel Mariae virum, sed socium et mediatorem mysterii. Siqui-
dem sponsus erat virginis, non maritus eius; sed maritus quidem

1 Attribuitur homilia haec Severiano Gabalen. Ep. (cf. RPhTh, 542).
z Pg. CXVIII, 176.

nomine, re minister oeconomiae. Hie itaque in angustum deducitur
cum Maria in Bethlehem: ita ut propter diversorii angustias infantem
in praesepio locari necesse fuerit.

3. [...] Hic vero Deus magnus et aeternus, apparens hominibus,
accepit carnem a Spiritu sancto concinnatam. Quod enim in ea na-
tum est, de Spiritu sancto est.? Quomodo igitur Spiritu creante? For-
mavit enim templum Verbi Dei Spiritus sanctus in sancta illa et
magna Virgine, et prodiit corpus habens ex virgine, concinnatum a
Spiritu sancto divina virtute invisibiliter et inenarrabiliter.

[...] Hodie qui est, gignitur, et rursum qui est, fit id quod non
erat; nam cum Deus esset, fit homo; ab ea tamen, quam habeat, dei-
tate non excidit. Neque enim cum deitatis iactura factus est homo,
neque rursum per succedentia incrementa ex homine factus est Deus;
sed Verbum exsistens, natura propria ob sui impatibilitatem ma-
nente immutata, factum est caro. Quando autem natus est, ITudaei
quidem inusitatum partum negabant, Pharisaei vero perperam sa-

1 Ps. XCVI, 1; Homilia attributa Severiano Gabalen. Ep., vel Theodo-
reto Oyrensi (cf. RPhTh, 543).

2 Matth. I, 20.

3 Oratio attributa Ohrysostomo, Gregorio Thaumaturgo, Severiano Gaba-
len. Ep., Proclo (cf. RPhTh, 543).

cros libros interpretabantur, et scribae quae legi erant contraria lo-
quebantur; Herodes eum qui natus erat, quaerebat, non ut eum
honore afficeret, sed ut eum interficeret. Hodie namque contraria
cuncta cernebant. Non enim occultata sunt, ut cum Psalmorum
auctore loquar, a filiis eorum in generationem alteram.' Siquidem reges
venerunt, et caelestern Regem * suspexerunt, quod in terram vene-
rit, non angelos secum habens, non archangelos, non thronos, non
dominationes, non virtutes, non potestates, sed nova et minime
trita incedens via ex illibato processerit utero: nec tamen angelos
suae gubernationis exsortes dereliquit, neque propter incarnationem
suam a sua exeidit deitate: sed reges quidem venerunt, ut caelestem
Regem gloriae adorarent, milites autem, ut Principem exercitus co-
lerent: mulieres, eum qui ex muliere natus est, ut mulieris dolores in
laetitiam commutet: virgines, filium Virginis, admirantes qui fiat ut
lactis conditor, qui efficit ut uberum fontes spontanea fluenta diffun-
dant, a Virgine matre pueruli alimentum accipiat. [...] Hodie qui ex
Patre ineffabiliter genitus est, ex Virgine propter me inexplicabili modo
nascitur. Sed tum quidem secundum naturam ante saecula genitus
est ex Patre, prout novit ille, qui genuit: hodie vero rursus ex Vir-
gine praeter naturam natus est, prout Spiritus sancti novit gratia.
Et superna eius generatio vera est, et inferior eius generatio minime

1 Ps. LXXVII, 4.

falsa: et vere Deus ex Deo genitus est, et vere homo idem ex Virgine
natus est. Sursum solus ex solo Unigenitus, deorsum solus ex sola
Virgine idem Unigenitus. Sicut enim in superna generatione matrem
intelligere impium est: sic in inferiori generatione patrem existimare
blasphemum est. Pater absque defluxu genuit, et Virgo sine cor-
ruptione peperit: nam neque defluxum sustinuit Pater; * quippe qui,
prout conveniebat Deo, genuit: neque Virgo corruptionem sustinuit
pariendo; quippe quae spiritualiter peperit. Unde meque superna
eius nativitas explicari potest, neque progressus eius in novissimis
temporibus curiose pervestigari se sinit. Nam Virginem quidem hodie
peperisse scio, et Deum sine tempore genuisse credo: modum autem
generationis silentio didiei venerari, non oratione curiose illam inqui-
rendam accepi. Siquidem in Deo non rerum natura est attendenda,
sed eius, qui operatur, virtuti fides habenda. Lex enim est naturae,
cum mulier matrimonio iuncta parit: cum vero virum non experta
virgo postquam peperit, virgo rursus apparet, tum res naturam exce-
dit. Quod igitur secundum naturam fit, inquiratur: quod vero natu-
ram superat, silentio colatur: non tamquam fugiendum, sed tamquam
inenarrabile, dignumque quod silentio veneremur. Sed date mihi,
quaeso, hane veniam, ut in exordio finem faciam dicendi. Cum enim

*388

rerum sublimiorum investigationem attingere reformidem, quo pacto,
aut quam in partem orationis clavum flectam nescio. Quid enim di-
cam, aut quid loquar? Matrem video, quae peperit; filium partu edi-
tum cerno, modum autem generationis non conspicio: vineitur enim
natura, vineitur ordinis limes, quando vult Deus. Non enim secun-
dum naturam res accidit, sed supra naturam miraculum evenit:
quievit enim natura, sed Domini voluntas operata est. O ineffabilem
gratiam! Unigenitus, qui est ante saecula, qui tangi non potest, qui
simplex est et incorporeus, corpus meum subiit corruptioni obnoxium
et aspectabile. Quam ob causam? Ut conspectus doceat, docens autem,
ad ca quae non cadunt sub oculos, manu ducat. Nam quoniam oculos
auribus fideliores esse existimant homines, de eo vero dubitant,
quod non vident, propterea dignatus est et per corpus oculis con-
spectum sui praebere, ut dubitationem tolleret. Bt nascitur ex Virgine,
quae rem ignorabat: nam neque cooperata est ad rem gerendam,
neque contulit quippiam ad id quod fiebat: sed nudum fuit arcanae
virtutis eius instrumentum; tantum id noverat quod ex Gabriele
sciscitata didicerat: Quomodo mihi fiet istud, quia virum non cognosco 2
Tum inquit ille: Vis hoc scire? Spiritus sanctus superveniet in te, el
virtus Altissimi obumbrabit tibi.? Et quomodo cum ipsa erat, et paulo
post ex ipsa? Quemadmodum artifex, inventa materia utilissima,
vas pulcherrimum fabricatur: ita Christus, invento virginis sancto

t Le. I, 34.
2 L. I, 35.



2035

1822 Incertus Auctor

xol Ty Yy, Euduyov Eautd xatendounace vady, &v EBourn0y Tpbdmov Tk~
oag Tov dvbpwmoy év 1§ mapbéve, xal évducduevog adtdy, ouepov TEoTA-
Bev, odx aideobelc ©o Sucedes t¥c loewe. 038 yap U6piv Epepev adtd,
popécat T0 tdiov Epovov' xal O mAdopo 38 peylotny Exapmobro d6Eav, Evdupa
100 reyvitou ywopevov. “Qomep yop mwopd THY wpdTHY TALGW &dbvatov Ry
cuvestavar TOv &vlpwmov, ety ¥ Tov TMASy elg Tag yelpog adrol EAbeive
ot xol 16 @Oupdv oxeloc addvarov petamonBijvor, el ph yéyovev Evdupa
TOU TOLNGUVTOG.

2. [...] «’186b % wopBévog &v yaortpl Mpdetar». Einé pot, & "lovdale, ciné
pot Aotmdy, thve Etene; Odpdnady pot, x&v 6¢ 16 "Heddy. AN od Ouddelc.
OWa dre Tl S v EmiBovidyv. "Exclvey yop elmag, v adtdv dvéry: éuol
3¢ 0d Aévyetg, bva ul adrdv wpooxuvicw. Tive 38 Erexe; Tiva; Tov Asomérny
THs pioems. K&v yap ob cstwndc, N pbolg ol Erexe ydp, ¢ & teybelg teyOfvar
H0éhnoeyv. O yop Omd 1¥g ploewg emetpémeto, GAN G¢ Aeombtng THe ©b-
oewg Eévov Tie yevwfoewsg elofyaye tedmoy, tva Jeiby, 87t xal dvBpwmog
yevbuevog ody G¢ dvbpwmog TixteTan, AN G @edg yevviiron. “Ex mophévou
obv chpepov mpotiMle vixnodone @doty, Omepbdone yapov. “Empens yap 16
THe dytoodvng moutdvet Ex xabupdv xal dylowv mpoeAlely ténwy. Adrde ydo
gotiv 6 mahot & mapbévou yie Tov TAdap mhdoog, amd & Tob ASau &vev

PG
56, 389

2035

corpore et anima, templum sibi construxit animatum, et hominem
qua ratione voluit, efformavit ex virgine, enmque indutus hodie pro-
cessit, neque naturae deformitatem erubuit. Neque enim probrosum
illi fuit, ut suum opus ipse gestaret: ipsum quoque opificium maxima
gloria cumulabatur, quod opificis sui fieret indumentum. Nam quem-
admodum in prima formatione fieri non poterat, ut homo constitue-
retur, antequam lutum in eius manus veniret: ita fieri nequit ut vas
corruptibile transmutetur, nisi fiat Opificis indumentum.

2. [...] Ecce virgo in utero concipiet.r Dic mihi, Tudaee, dic mihi
porro, quem peperit? Fide mihi, saltem ut Herodi. Sed non fidis.
Scio quam ob causam: propter insidias. Illi enim dixisti, ut eum
interficeret: mihi vero non dicis, ut ne eum adorem. Quemnam vero
peperit? Quemnam? Naturae Dominum. Licet enim tu sileas, clamat
natura: peperit enim, ut voluit partu edi, qui partu est editus. Non
enim id a natura permittebatur, sed ut naturae Dominus inusitatum
nativitatis modum invexit, ut ostendat se hominem factum, non ut
hominem partu edi, sed ut Deum nasci. Ex Virgine igitur hodie pro-
diit, quae naturam vicit, et nuptias superavit. Etenim sanctitatis
Dispensatori conveniebat, ut puro et sancto partu in lucem ederetur.
Ipse namque est, qui e terra virgine quondam formavit Adamum,

1 Isa. VII, 14.

ex Adamo vero sine muliere mulierem efformavit. Sicut enim sine
muliere protulit mulierem Adamus, sic etiam Virgo sine viro hominem
hodie peperit. Homo enim est, inquit, et quis cognoscet eum? Nam
quoniam hominibus genus muliebre beneficium debebat, utpote
quod Adam sine muliere mulierem produxerat: propterea virgo sine
viro hodie peperit, ac pro Eva * debitum viri persolvit. Ut enim
non superbiret Adamus, quod sine muliere mulierem protulisset,
ideirco et mulier sine viro peperit virum, ut miraculi communione
naturae aequalitatem ostenderet. Nam quemadmodum ab Adamo
costam abstulit, et Adamum nihil imminuit: sic et in Virgine anima-
tum templum effinxit, et virginitatem minime solvit. Salvus et inco-
lumis remansit etiam post costae privationem Adamus: incorrupta
etiam virgo permansit, postquam infans ex ea prodiit. Idcirco autem
non aliunde sibi templum exstruxit, neque aliud corpus formatum
induit, ne massam Adami contumelia afficere videretur. Nam quon-
iam deceptus homo, diaboli instrumentum factus erat, propterea
ipsum qui supplantatus fuerat tamquam animatum templum assu-
mit, ut propter hanc cum suo Conditore coniunctionem ipsum a dia-
boli consuetudine ac familiaritate divelleret. Verumtamen dum fit
homo, non ut homo partu editur, sed ut Deus nascitur. Si enim ex
communi coniugio prodiisset ut ego, figmentum a vulgo existimatus

esset: iam vero ideirco ex Virgine nasecitur, nascens autem, et uterum
illibatum conservat, et intemeratam virginitatem custodit, ut inu-
sitatus pariendi modus magnae mihi fidei conciliator exsistat. Unde
sive me gentilis sive Tudaeus interroget, num Christus cum secundum
naturam Deus esset, homo praeter naturam sit factus, dicam, sic est:
et testem inviolatum virginitatis sigillum citabo: ita namque Deus
est, qui naturae ordinem vincat: ita ventris est fictor, et virginitatis
inventor, qui et immaculatum habuerit nativitatis modum, et ineffa-
biliter templum sibi, quo voluerit modo, construxerit. Dic mihi ergo,
Tudace, peperitne virgo, annon? Si enim peperit, inusitatum partum
confitere: quod si non peperit, cur Herodem fefellisti? Tu enim ipsi
sciscitanti, ubi Christus nasceretur, dixisti: In Bethleem Iudaeae.
Num igitur ego pagum noveram aut locum? ! Num ego dignitatem
eius qui natus erat perspectam habebam? Nonne Isaias ipsius tam-
quam Dei mentionem fecit? Pariet enim, inquit, filium, et vocabunt no-
men eius Emmanuel > Nonne vos improbi inimici veritatem introduxi-
stis? Nonne vos scribae et Pharisaei diligentes legis observatores omnes
res eius nos docuistis? ® Numquid hebraicam linguam nos callemus?
Nonne vos Scripturas interpretati estis? Postquam virgo peperit, et

1 Matth. IT, 5.
* Isa. VII, 14.
3 Matth. I, 23.

antequam pareret, ne videretur locus ille in gratiam Domini exponi,
nonne vos interrogati ab Herode testem Michaeam prophetam pro-
tulistis, ut sermonem vestrum confirmaret? Ft tu enim, inquit, Be-
thleem domus Ephrata, nequagquam minima es in principibus Iuda:
ex te enim exiel dux, qui reget populum meum Israél.! Recte dixit pro-
pheta, Ex te. Ex vobis exiit, et in orbem terrarum venit. Qui enim
est, progreditur; qui vero non est, creatur, aut fit. At ipse et erat,
et ante erat, et semper erat: sed erat quidem semper ut Deus, mun-
dum gubernans: hodie vero * prodiit: ut homo populum regit, ut
Deus autem orbem terrarum salvom feeit.

[...] Ecce infans fasciis involvitur, et in praesaepio iacet: adest au-
tem et Maria quae virgo et mater est: aderat autem et Ioseph, qui pa-
ter appellatur. Hic vir dicitur, illa uxor vocatur: legitima sunt nomina
copulatione destituta. Verborum tenus haec mihi intellige, non rerum
tenus. Hic solum desponsavit, et Spiritus sanctus obumbravit ei:
unde dubitans Ioseph, quid appellaret infantem nesciebat. Ex adul-
terio natum dicere ipsum non audebat, probrosum in virginem iacere
sermonem non poterat, filium ipsum dicere suum refugiebat: probe
namque sciebat sibi ignotum esse, quo pacto, vel unde infans natus
esset: quam ob causam illi de re dubitanti, de caelo oraculum angeli

1 Mich. V, 2; Matth. II, 6.

voce delatum est: Noli timere, Toseph: quod enim ex ea genitum est,
de Spiritu sancto est.? Spiritus enim sanctus virgini obumbravit. Quare
vero ex virgine nascitur, et virginitatem illibatam servat? Quia
quondam virginem Evam decepit diabolus, idcirco ad Mariam, quae
virgo erat, felicem nuntium Gabriel detulit. Sed decepta quidem Eva
peperit verbum, quod mortem intulit: at felicem nuntium accipiens
Maria Verbum in carne genuit, quod vitam nobis aeternam conciliat.
Verbum Evae lignum indicavit, per quod lignum e * paradiso Ada-
mum expulit: Verbum autem quod ex Virgine prodiit, crucem exhi-
buit, per quod latronem vice Adami in paradisum introduxit. Nam
quoniam neque gentiles, neque Iudaei, neque haeretici credebant
Deum sine passione ac defluxu genuisse, propterea hodie ex patibili
corpore progressus, impatibile conservavit corpus patibile, ut osten-
deret, quemadmodum ex virgine natus virginitatem non solvit, ita
Deum quoque, non defluxa nec mutata manente sacra substantia,
tamquam Deum, prout Deo conveniebat, Deum genuisse.

7. [...] Habemus et nos sanctam Virginem ac Dei genitricem Ma-
riam, quae pro nobis intercedit. Si enim quaevis e wvulgo mulier

1 Quasi certe Homilia haec est Severiani Gabalen. Ep. (cf. RPhTh, 543).
2 Matth. I, 20.

victoriam obtinuit, quanto magis Christi mater hostes veritatis con-
fundit? Hostis ille omni armorum genere instructus, putavit mulie-
rem esse risu dignam, et invenit ducem certantem. Non putavit se
prope sepulcrum esse, et inventum est illi sepulerum: * mortuam
illam existimabat, et ab ipsa interfectus est. Habemus Dominam
nostram sanctam Mariam Deiparam: sed et apostolorum precibus
opus est. Dicamus et nos Paulo, quemadmodum et prisci illi: Cum
i Macedoniam pertransieris, nobis auxiliare. Habemus apostolos,
ne torpescamus. Habemus, inquam, dominam nostram sanctam
Deiparam, et semper Virginem Mariam, ne pigritemur. Habemus cho-
rum martyrum, ne desides simus. Neque vero tantum precemur, sed,
si videtur, etiam ieiunemus. Satius est ieiunare ieiunium desiderii,
quam famis: satius, ieiunium dilectionis, quam necessitatis. Servator
de daemonibus ait: Genus hoc non eiicitur nisi in oratione et ieiunio.?
Oratio et ieiunium daemones profligat: et barbaros non profligabit?
Quod ante dixi rursus dico: rogemus sanctam gloriosam Virginem et
Deiparam Mariam: rogemus sanctos et praeclaros apostolos: rogemus
sanctos martyres.

1 Act. XVI, 9.
2 Matth. XVII, 20.

IN ILLUD « IN QUA POTESTATE HAEC FACIS? »1

5. [...] Non dixit: Rarefacta aut soluta ianua ingressus est, sed Ia-
nuis clausis.® Quod factum est narravit; quis rei modus fuerit non
declaravit. Exiit Petrus e carcere; sed apertae sunt ei ianuae, idque
Scriptura significavit his verbis: Porta ferrea wultro aperta est eis.t
Non dixit: Ultro suscepit Petrum transeuntem: humanum quippe
corpus erat, et ex humana massa. Corpus vero Christi humanum
quidem erat, ob cognationem quam nobiscum habet; divinum autem
ob unionem Verbo, et ob admirabilem Virginis partum.

1. [...] O altitudo divitiarum et sapientiae et scientiae Dei, quam
incomprehensibilia sunt iudicia eius, et investigabiles viae eius! > Quid
dicis, o Paule? Divitiae Dei in profundo iacent, et in alto noscuntur?
Etiam, inquit, et in profundo et in alto: in profundo propter humani-
tatem; in alto propter divinitatem. Ita enim per prophetam oecono-
miam revelans dicit ad Achaz: Pete tibi signum a Domino Deo tuo in

1 Matth. XXI, 23. — Homilia haec probabiliter est Severiani Ep. Gaba-
len. (cf. RPhTh, 543).

2 Docti Auctores attribuunt Homiliam hanc Proclo vel cuidam Anonymo
qui vixit ante Conc. Ephesinum. Homilia haec similis videtur Homiliae « In
Salvatoris nativitatem » super relatae (ef. RPhTh, 543).

3 To. XX, 19.

4 Act. XII, 10.

5 Rom. XI, 33.

profundum, vel in altum; ! in profundum, propter oeconomiam sive
incarnationem; in altum, propter theologiam. Profundum enim si-
gnum est, nasei ex Virgine; alta autem praedicatio est, Deum ex Deo
nasci. Tu igitur, o homo, neque altum comprehendis curiose serutando,
neque profundum quantolibet conatu reperis. Venerandae namque
sunt Christi generationes: altera quippe est secundum naturam, altera
praeter naturam. Nam praeter naturam in novissimis temporibus
ex Virgine natus est; secundum naturam autem ante saecula ex Patre
natus est, ut novit Genitor. Superna autem generatio verissima est.
Vere namque ex Deo Deus natus est, vere ex Virgine homo Deus cum
hominibus natus est. Superne unus ex uno Unigenitus; in terra unus
ex una Unigenitus: ac quemadmodum in superna generatione impium
esset matrem suspicari, sic et cum Virgine blasphemum esset suspi-
cari patrem. Pater sine fluxu genuit, Virgo incorrupta peperit. Neque
enim Deus fluxum gignendo passus est; nam ut Deum decebat genuit:
neque Virgo pariendo corruptioni obnoxia fuit; spiritualiter enim pe-
perit. O novum miraculum! O venerandum et ineffabile mysterium!
Dicere ausim, nec dicendo aberrabo: etiam sursum virginem naturam
genuisse; pura namque et incorrupta est deitatis substantia: et in
terra Virginem incorruptam peperisse incorruptum: nam Non dabis

1 Isa. VII, 11.

Sanctum tuum videre corruptionem.! Cum natura ordine procedit
tune quae secundum naturam sunt quaere, 0 homo; cum Deus quid
imperat, tunc natura suum negat ordinem, illaque facit, quae Dei
lex optat. Exempli causa, iussit Deus petram in deserto aquas effun-
dere, et effudit, non quod in sinu habebat, sed quod iussio indidit.
Sicut ergo petra nutu Dei fons effecta est, et aquarum torrentes pe-
perit, non ex subiecta vena, non ex flumine mutuata; sed arida, sine
vena et humore, statim fluviorum mater effecta est, quam non habe-
bat aquam large effundens: sic nuptiarum expers Virgo, obumbrante
Spiritu sancto, Dominum nostrum secundum carnem peperit, non
naturae ordine mota, sed Altissimi virtute ad partum progressa.
Non enim aliunde mutuata praeter naturae legem peperit, sed Spiritu
sancto roborata, sic peperit, ut Dei gratia voluit. Nam ait: Spiritus
sanctus superveniet in te, el virtus Altissimi obumbrabit tibi. Ideoque
quod nascetur Sanctus, vocabitur Filius Dei? Si vis cognoscere, quo-
modo natura suum neget ordinem, ut praeter naturam Dei, voluntati
ministret, interroga virgam Aaronis: Die, virga arida, quomodo folia
et fructum in momento praeter naturam protulisti? Non te Moyses
in terra prius posuit, non imbribus irrigavit, non radices tempus

1 Act. II, 27.
2 Le. I, 35.

fovit et aluit; non aestatem, non ver vidisti, non hiemen vel autum-
num: quomodo igitur folia, flores et fructum tulisti? Non conver-
sionibus aéris, inquit virga, non mutationibus tempestatum servivi;
sed divino ministrans verbo naturam calcavi, et praeter * naturam
fructum dedi, ut et secundum naturam et praeter naturam optimi
Artificis voluntati serviamus. Sicut ergo virga praeter naturam fru-
ctum dedit, o homo, ut Tudaea crederet, sic et virga vivens, regia
Virgo, sine legalibus nuptiis peperit, ut salus pareretur orbi.

2. Si dicas: Quae similitudo inter virgam germinantem et Vir-
ginem parientem? Disce multum interesse similitudinis. Virga namque
figura erat Virginis; illa imago, haec veritas; illud prius indicium erat,
haec demonstratio. Ut enim virga illa fruetum praeter naturam de-
dit, sic et hic Virgo florem naturae praeter naturam germinavit.
Nam ait: Egredietur virga de radice Iesse, et flos ex ea ascendet.?
Non frustra igitur Paulus divitias Dei miratur, id est, carnalem
Christi oeconomiam. O haereticorum incredulitatem! O rabiem et
linguam Deo inimicam! Paulus caelorum ecivis, paradisi spectator,
Christi fervens amator, ineffabilium mysteriorum auditor, ubi oeco-
nomiam exploravit: inhorruit et caligine perfusus est; et vos divinita-
tem explicantes non exhorrescitis? Paulus iudicia Dei investigabilia

1 Tsa. XI, 1.

dicit, et tu Patris naturam ut apprehensu facilem scrutaris? Tempus
est te evocandi, ut moestus te convertas contra illa ineffabilia, quae tu
dixisti. Quomodo Virgo genuerit non nosti, et vis nosse quomodo
Deus genuerit? Eam quae sub Herode fuit Christi secundum carnem
generationem, quomodo nempe facta sit, ignoras; et illam ex Patre
sine prinecipio, inexplicabilem, venerandam et ineffabilem, ante
omnem intellectum, ante tempora et saecula, sine medio factam,
interpretari audes, et explorare tentas? Si Thomas Christi corpus
crucifixum tangens non sine reprehensione mansit, etsi apostolus
esset, quo sunt supplicio digni, qui non manu Christi eorpus tangunt,
sed lingna aeternam divinitatis eius naturam scrutantur? Thomas
quippe quod norat corpus tangebat; illi quam non norant divinitatem,
ac si viderent, scrutati sunt. Die, quaeso, gravis et perite rhetor
Eunomi, qui tripliciter divinitatis naturam diiudicas, qui parum
abest quin deos iterum confingas, cur creatum, non genitum Chri-
stum dicis? Ne, inquit, fluxus rationem increatae Dei naturae tri-
buam: generantem quippe necesse est fluxum subire. Ergo etiam
creantem necesse est subire laborem. Nam qui creat, non sine labore
creat? Si ergo. ut fluxus rationem devites, Patrem dicere recusas, ne
Creatorem dicas, ut ne laborum et sudorum suspicionem iniicias. Sed

non eamdem, inquit, quam de hominibus habemus sententiam, de
Deo debemus habere. Homines quippe cum creant, cum labore et
sudore creant; Deus vero creans, sine labore creat: natura quippe
incompositus est. Quia igitur, o sophista et erudite, Deus creans, sine
labore creat, non potest vero sine fluxu gignere, sed quando creat,
ut Deus, sine labore creat? Quando autem gignit, ut homo fluxum
patitur? Et creans sine passione creat, gignens vero in passionem inci-
dit humanam? Exhorresco, timeo, tremo, blasgphemam, impudentem,
et effrenem haereticorum linguam, dum cogito, illos credere quidem
Virginem sine corruptione peperisse, sed num Deus sine fluxu genuerit
dubitare. Incorrupta Virginis vulva post partum integra mansit, o
homo, et Patris natura gignens, fluxum non effugit? Sed Virgo post
partum virgo mansit, nec ex partu virginitatem perdidit; Pater
vero postquam genuit, idem manere non potuit, ita ut eius substan-
tia sine fluxu et mutatione manserit? Et ubi corporis moles, mem-
brorum harmonia, ossium compago, nervorum ordo, venarum ple-
nitudo, articulorum vincula sunt, infans ut ipse novit exiit, in vir-
ginea vulva sese ineffabili modo efformans; ubi vero non corpus, non
membrum, non articuli, non nervi, non ossa, non venae sunt, sed
intacta, incorporea, invisibilis natura, fluxum inducis, et imminutio-
nem cogitas? Exiit ex vulva, et integra vulva mansit. Nam qui sine



2041

1834 Incertus Auctor

&avtog Epewey 7 utea. ‘O yap dvev omépuarog év 1) Iapbéve Euduvydoag
Eautd vady, adtdc xal dAvtov Stethproe ThHy whTpay, ¢ Ocdc. Ta yap Epya
700 ®cob od T @loel @Y Tpoypdtwy dovietel, dAAL Tf) xeheboel Tob Becl
Adbyou Eaxoroulel. ITote pdv yop 6 Oedg nato @bowv ntilet, tva yvég Tig
ploewe v edtakiov: mote 3t mopa pdoly dnuioveyel, tva walne ol Evep-
yobvrog v ddvapwy. Olte yap mavra xata @bcty yivetar, tva i) Ozohoyn0i
7 @bate, ofite wavrta wapd @doty, tva ) arakio the picewe voplshy v mapl
pboy mpattéueva. [lhdtrer 8¢ Ocdg nata @dowy, Snuovpyel xol mwapd @v-
ow, va palne dc f ol Oepamavidog * tdfw Enéypovco xata @OGLY xwvel-
Tot, ol wapd QUL Tpéyel, mpdoTaywe TAnpolox Ocob.

3. Eint 3¢, 6 Tnrdv, née 6 Xptotog éx g dAbtou pijtpas mpoesAbhv
od% fipdvice TV cppayidu THe mapbeviag, wdc & Tob mapbevinob ASau 9
mopBévos Eda mpotidle. ‘H Ocoténog yap Mapto wn yvoloa &vdpa, &vdpa
drexev, 6 mpwTémAacTog CASdp ud yvodg yuvaixa, yuvaixe E6AdeTnoev.
PAMG 6 pev mapBévoy yevwioor, el xod mapddokov, &N’ Guwe ExeTon Abyou,
%20’ & yasmne xol pvreo xal @uotxh Tolc TxTouévole meoTetdiTwTAL 6368
ércl 3% 7ol *Aday mdvra Eéva. Tig yop €ldev dmd mhevpdg Tixtduevov &vlpw-
mov; TwoTe 08 TAcupd GuveloveEYxe xapmogopiav; “Yrvov émébare ¢ Addw
6 Ocbe, tva pny Aomndy) S v dpalpecty THg TAsvplg, GAN Buwg Brvewoey

*713

PG
59, T13

2041

seming in Virgine ammatum sibi templum fecit, ipse * intemeratam
vulvam servavit ut Deus. Opera quippe Dei non naturae rerum ser-
viunt, sed Dei Verbi iussum sequuntur. Aliquando enim Deus secun-
dum naturam creat, ut naturae ordinem cognoseas; aliquando autem
praeter naturam creat, ut discas operantis potentiam. Neque enim
omnia secundum naturam fiunt, ne natura Deus esse dicatur: neque
omnia praeter naturam, ne putentur naturae confusionem esse ea,
quae praeter naturam fiunt? Efformat Deus secundum naturam, et
creat etiam praeter naturam, ut discas naturam ancillae more, et se-
cundum naturam moveri, et praeter naturam currere, Dei iussum im-
plentem.

3. Dic vero tu, qui quaestionem moves, quomodo Christus ex
intemerata vulva prodiens, virginitatis signaculum non delevit, quo-
modo ex virgineo Adamo virgo Eva prodiit? Nam Deipara Maria,
quae virum non noverat, virum peperit; primus homo Adam, qui
mulierem non noverat, mulierem germinavit. At virginem gignere,
licet res stupenda sit, aliquid tamen rationis habet, in quantum ven-
ter, vulva, et naturalis infantibus via iam efformata est; sed in Adamo
stupenda omnia sunt. Quis enim vidit ex costa natum hominem?
Quandonam costa fructum tulit? Somnum immisit Deus Adamo,
ne de sublata costa doleret, verum eius vincula consopivit: vincula

quippe sunt naturae, nervi. Cuius rei testis est Daniel dicens: Kt vidsi
visionem et cecidi, et vincula lumborum meorum soluta sunt.! Costam
ergo lege naturae firmatam, nervorum vinculis connexam, carnibus
contextam, venis coniunctam, quomodo abstulit? Quomodo avulsit?
Quomodo sublata costa Adam incolumis mansit? Quomodo? Qui
solvit ipse novit; qui solvit ipse colligavit. Etenim si alius ligasset,
alius solvisset, hine quaestio oriretur: sed si is, qui concinnaverat,
ipse solvit; si is, qui costam ex terra formaverat, costam abstulit:
ipse solus novit quomodo solverit, qui solus novit quomodo mem-
brorum. harmoniam composuerit. Ut ergo post sublatam costam
incolumis mangsit Adam, sic post infantis exitum incorrupta mansit
Virgo. Neque enim post sublatam costam harmonia membrorum
Adami laesa est, neque exeunte infante virginitatis signaculum te-
meratum est. Quemadmodum enim apud nos si quis alienum vineu-
lum solvere velit, ipsum destruit et abscindit ob imperitiam; qui
vero ligavit, sine labore solvit; harmoniam quippe ligaminis novit:
sic Deus qui corpus concinnavit, constrinxit et perfecit, et ner-
vorum vincula noverat, et quomodo costam cum costa copu-
lasset, et articulum et membrum, et ex iis quae colligaverat scite et
sapienter costam abstulit, nec Adamum imminuit. Seipsum effor-
mavit unigenitus Dei Filius in Virgine, neque efformando virginita-

1 Dan. X, 9; 16.

tem solvit, neque per vulvam exiens vulvam corrupit. Dic ergo, o so-
phista et erudite, quid facilius est, virginem parere, et post partum
virginem manere, aut virgam ad vitam vocari, et ex animali rursum
virgam fieri? Quomodo * virga Moysis in draconem mutata fuit?
Quomodo inanimatum animam accepit? Quomodo res immobilis in
terra repsit? Quomodo rursum ex serpente virga facta est, quae suam
agnovit naturam? Modo namque ex virga draco, modo ex dracone
virga effecta est. Ut ergo virga Moysis, o homo, secundum naturam
virga, secundum oeconomiam draco fuit: sic et Maria secundum
naturam virgo, secundum occonomiam mater facta est, ut Chal-
daeorum magi crederent, quemadmodum, ut timeret Aegyptus, virga
in draconem mutata est. An tu nolis Virginem apparere ad mundi
salutem? Utique in terrae motibus muri scinduntur et coniunguntur,
et Christo nasecente non aperietur vulva, et rursus claudetur? In
terrae motibus ita scinduntur muri, ut mortis periculum inferant;
et ita denuo iunguntur, ut ne vestigium quidem scissionis maneat: et
in partu illo incorrupto nolles vulvam illam solvi in honorem infantis,
et denuo iungi et copulari, ac virginitatis formam recipere per virtu-
tem operantis? Nec mihi dicas: Unde substitit caro et sanguis non
subiecto semine? Nam ex iis, quae apud nos fiunt, possumus id,

*714

quod supra nos est, ediscere. Et evoca mihi ad exemplum pictores,
qui saepe plantas, arbores, prata, fluvios depingunt; et cum naturam
sibi opitulantem non habent, arte conantur per colorum mixtiones
rerum imagines offerre. Fluvium enim repraesentant, nihil a flumi-
num alveo mutuati: hominem faciunt, natura humana nihil sibi
commodante. Quemadmodum ergo pictores colorum ope hominem,
fontem, fluvium depingunt, cum nihil a fonte, fluvio vel homine
acceperint: sic et Spiritus sanctus in Virgine non coloribus, sed vo-
luntate animatum efformavit hominem, nullumque mutuatus est ab
humana natura semen ad alius constitutionem. Deus accepto pul-
vere de terra non humanis manibus (incomposita quippe est deitatis
natura) Adamum ut voluit efformavit: Spiritus vero sanetus non pul-
verem accepit, non humana lege semen iniici concessit, sed solum
illuxit, ossa compegit, nervos tetendit, nares, aures, oculos, linguam,
manus, pedes, animam, mentem, cogitationem, rationem constituit;
etsi id haeretici minime velint. Ut enim ii, qui in speculo respiciunt,
imaginem sui oppositam oculis vident, ex informi materia paratam,
imaginem saepe ridentem, flentem, commotam, varios subeuntem
modos, ac viventis formae habitus imitantem: sic et Spiritus sanctus

in puro speculo, immaculato nempe Virginis corpore illuxit, per-
fectumque creavit hominem, non lege naturae, non tempore, non
humano semine usus, sed solo aspectu, ac spirituali sanctaque vir-
tute, Virginem ad partum movit, ineffabilique modo infantem in
illa contexuit ut vestimentum, ad salutem hominum.

Regiorum mysteriorum festum celebremus hodie: omnis crea-
tura congregata exsultat. Caelum stellarum ministerio ducebat eos,
qui ad celebritatem festinabant; terra per pastores ad adorationem
currebat: Isaias vivido prophetiae gressu incedebat, ut coetui vir-
ginem ostenderet; leremias renuens, attamen gradiebatur, ipsum
coetus Dominum ostendens, ac dicens: Hic Deus noster.2 Zacharias
gaudium coetul afferens accurrebat, Dominici adventus mandatum
revelans ac dicens: Gaude, filia Sion; ecce Rex tuus venit tibi mansue-
tus, insidens super subiugalem et pullum iuvenem.®* Maria et Toseph
in praesaepio pretiosissimam margaritam posuere: ac magi videntes
ac stupentes ob naturae pulchritudinem, hunc Herodi ut dignum
regem indicaverunt. Hoc ille andito, per dolum obtendens mortife-

1 De Homilia hac discrepant viri docti. Attribuitur Proclo, 4nonymo saec.
v vel vI; aut agitur de portione alicuius longioris Homiliae (cf. RPhTh, 544).

2 Baruch III, 36.

3 Zach. IX, 9.

ram adorationem, margaritam videre festinabat: sed quia indignus
erat, optatum non assequutus est; et quasi illusus, quid acturus esset
meditabatur. Angeli vero incorporeae naturae in celebritate illa cho-
reas agentes dicebant: Gloria in excelsis Deo, et in terra paxl O no-
vum et stupendum miraculum! Omnem * linguam superat festivitatis
argumentum, ut vix Mariae laudes enarrare possit: ad quam missus
angelus clamabat: Ave, gratia plena, Dominus tecum.? Illa vero con-
citata, torvo oculo dicentem aspexit; et de visione obstupefacta,
verba illa mente ponderabat, qualis nempe esset ista salutatio, di-
cens: O peregrine, peregrina me voce alloquens obstupefacis. An
ignoras salutantium consuetudinem? Num me tentas an captu facilis
sim? Ilue quidem, Ave, salutantibus omnibus commune est; illud
vero, Gratia plena, extraneum, iis maxime quae cum pietate castita-
tem profitentur. Quamobrem austero vultu et irato obtutu, cum mi-
nis, loquentem repudiavit: Discede, discede, o homo, ex liminibus meis:
siceine veniens orsus es? Non places mihi, etsi secus existimes. Me
decipere vis, ut Evam generis matrem: non vinees vultus mei pulehri-
tudinem, neque internum affectum, quem erga sponsum menm pau-
perem habeo. Antequam senex veniat, aufuge a domo mea: hine

1 Le. II, 14.
2 Le. I, 28.

abscede, ne te senex ille carpat: zelotypus enim est. Expedit tibi ut
abscedas: nam si te loquentem, mihique talia quae naturam huma-
nam guperent pollicentem * deprehendat, et tibi malum et mihi luctum
lacrymasque conciliabis. Ille vero his non obtemperans, illud Avwe,
gratia plena, proferebat. Conspecta Virgo eius perseverantia, aurem
praebuit, ut accuratius dieentis scopum edisceret: atque illud, Awve,
gratia plena, postea accepit admisitque. Ille vero pergit Dominus
tecum. Ut autem audivit Virgo illud, Dominus tecum, loquentem sta-
tim intus advocavit. Dominum, inquit, tecum affers, intus ingredere,
et cur veneris cito narra. Tum angelus: Fece concipies in utero, et
paries filium, et vocabis nomen etus Emmanuel: hic erit magnus,' Deus
fortis, princeps pacis, potens, pater futuri saeculi. Ad haec Virgo:
Nondum nuptiae sunt, nondum nuptialis thalamus, et iam partus?
Quid facias non habes. Si utpote peregrinus aliquo indigens, accipe
et vade, et ne intempestive quae nescis vaticineris. Attamen si con-
cipiam, ex Iosepho utique. Tum angelus: Non te decipio: Hic erit
magnus. Reponit Virgo: Quomodo magnus? Sponsus meus pauper est,
et ego admodum inops: possessiones non sunt mihi, pecuniis earemus,
genere conspicui non sumus, et postea ad censum trahimur. Di-
drachma solvet, et dicis: Erit magnus? Desiste, desiste a talibus pro-

L Le. I, 31-32.

missis. Ait angelus: Id quod minus est non credis? Id quod maius est
velis nolis accipe: Filius Altissimi vocabitur. Tum Virgo: Tam hine
abscede, ne audiat Ioseph et sacerdotibus nuntiet, et qui coniugio pri-
vatur, securi tibi collum absecindat, quia prope me alloqueris et in
foribus cellae meae. Ex caelo mihi sponsum polliceris? Ecqua natura
in eaelo coniugium expetit? Caelestes omnes spiritus incorporei sunt:
quomodo igitur incorporea corporeis miscebuntur? Tum angelus:
Ex corpore et incorporeo Filius Altissimi voeabitur. At Virgo: Unde
patrem habebit is quem dicis ex me nasciturum? Respondet angelus:
Hoc enim est, o Virgo, admodum mirabile, quia virum non cogno-
sces, et illum quem dico tibi paries, ac puer ille pupillus non repe-
rietur. Ex utero tuo egredietur, et ostium non laedet, nec virginita-
tem amittes, et natum lactabis, infantem in ulnis feres, ipsumque
supra Cherubim sedentem videbis. Huic ex te nato Dabit Dominus
Deus sedem David patris sui, et regnabit in domo ILacob in aeternum,
et regni etus non erit finis.! Tum Virgo: Vel invitus loquendo lapsus es.
Os tuum te accusat, labia tua te redarguunt; paulo ante dieebas, Filius
Altissimi vocabitur; et nunc dicis filinm Davidis; quis hic sermo est?
Pro lubito tuo mentem meam ad caelum extollis, et postea rursum

1 Le. I, 32.

in terram deiicis. Cui verbo credam, primone an secundo? Dicis
enim: Dabit illi Dominus thronum David patris eius; et regni eius non
erit finis. Nullus rex immortalis fuit, nullus communem finem effugit:
omnes invadit mors ut domina, omnes a vermibus roduntur: nullus
rex inferni portam effugit: omnibus mors imperat, omnes in sepuleris
custodit: nemo eius retia transibit, nemo eius laqueos effugit. Nonne
Saul mortuus est, qui primus regni diadema accepit? Nonne David
qui unctus ex cornu olei manifestatus est? Nonne Samuel regum pater,
qui per oleum eum qui dignus erat indicabat et indignum pellebat?
Nonne Salomon sapientissimus, qui per gladium meretricis mendacia
redarguit? Nonne Ezechias, qui lacrymis mortis sententiam avertit?
Et quomodo filius meus regnabit in aeternum? Respondet angelus:
Hoc enim est, Maria, stupendum mysterium, quod ommnes mortui
sint, et filius tuus mortem sit vieturus, mortuos suscitaturus, sepulera
aperturus, tartari claustra confracturus, et multa corpora dormien-
tinm resuscitaturus: nam ex immortali immortalis natus per mortem
suam occidet mortem. Quocirca ne ultra credere differas, ut ne culpae
sis obnoxia. Is enim de quo loquor iam per auditum tuum in uterum
tuum insiliit, uteri tui encaenia celebrans. Tum Virgo: Ut his assen-

tiar, primo me fac certiorem, quomodo sit Filius Altissimi et filius
David, is qui ex me, ut dicis, sine patre nascetur; et quomodo duos
patres praedicaveris. * Reponit angelus: Primo disce, et postea con-
tradicito. Cum tibi dixi, Filius Altissimi, eum qui ante saecula impas-
sibiliter ex Patre natus est indicavi; et cum dixi, Filins David, sic
loquutus sum, quia tu ex patre Davide prodiisti. Accepta ergo certa
notitia, sermones meos custodi: nam ego servus eius sum, quem tu
paritura es. His dictis, angelus Virginem reliquit. Illa vero haec se-
cum reputabat: Tosephone annuntiabo, an potius tacebo mysterium?
Si mentitus est is qui venit, senis linguam contra me excitabo. Et
dum haee cogitabat Virgo, uterus intumescebat, et infans intus cho-
reas agebat. Maria vero hac de re sollicita erat, et mille velamenta
ventri imponens, id curabat ut Ioseph rem ignoraret: sed non potuit
occultare urbem supra montem positam. Tosephum pupugit tumor
uteri, et torvo ille oculo Virginis ventrem considerabat. Contumeliam
dicere volebat, et tacere cogebatur: contumeliam ei dicere volebat,
ut quae virginitatis cimelia vendidisset; sed vita eius id impediebat.
Demum animam suam aerumnis cruciabat: Hei mihi, dicens, quid
faciam? Facies virginis -est, status virginis, oculi virginis, risus vir-
ginis; at venter non virginis, sed matris; verba virginis sunt: hei

mihi, hei mihi, illud videns ferre nequeo. Remne traducam, Mariam
redarguam? Communis erit turpitudo. Clamabone magna voce, ne
eius qui sine semine nascitur pueri pater appeller? Nullus puellae accu-
sator est, quia is qui utero gestatur, nullum habuit seminantem. Forte
non sine periculo mihi est vel tacere vel loqui. Quid ergo faciam? Num
interrogabo, an id declarabo ante interrogationem? Hoc seriptura
testificatur: illam potius redarguam. An non fecit? Ipsa igitur vocata
austero vultu, iudex in utero gestati iudicis sedebat. Dic mihi, inquit,
vere, quid tibi acciderit, ne abscondas mihi: nemo adest qui haec
audiat; arcana servare novi: nemo rem sciet, me tantum certiorem
facito. Unde accidit illud quod in te videtur? Huius patrem mihi
indica, et te culpa liberam habeo: veniam quippe obtinebis, ut mu-
lier concupiscentia percita. Respondit ei Virgo: Si patrem huius quae-
ris, numquam invenies: si vero pupillum putes, perinde laberis. Tum
Joseph: Non potes, Maria, mentiri: quomodo enim potest pupillus non
esse, et patrem non habere? Reponit Virgo: Si quaeras quis sit, o 1o-
seph (illud enim ignoras), si veritatem dixero tibi, non credes. Ute-
rum vides, et occultum in eo Dominum non vides: ventrem consi-
deras, nec cogitas eum qui ex utero ante luciferum ex Patre natus
est, et in me habitat. Si dicam tibi id, quod mihi dixit angelus, dices:
Tibi ipsi testimonium reddis, et testimonium tuum non est verum.

Tum Ioseph: Produe eos qui audierunt, qui praesentes fuerunt, profer
veraces testes. Dicit Virgo: Si haec quaeris, numquam invenies: unus
enim ad unam missus, solus soli loquutus est, nullus aderat, quia
nullus futurus erat nati pater. Cum autem non crederetur Virgo,
secum reputans rursum, in aliam cogitationem inecidit: Uterus me
prodit, puer in utero exsultans me accusat: cur ergo contra me Iose-
phum magis irritabo? Comprimam silentio labia mea, et cum angelo
invisibiliter disceptabo: Ubi nune es, qui mihi, Ave gratia plena,
dixisti? Quibus in locis versaris? Dic, ut illo me conferam, et a collo
tuo pendeam, donec veniens certiorem facias Iosephum, cuius filius
sit is qui in uteri mei cubiculo exsultat. Non fero senem torve respi-
cientem, murmurantem. Tu quo loco tempus agas nescio: veni et
causam meam tuere. Haec dicente Maria, statim angelus Iosephum
adit, et cum rei certiorem fecisset, prohibuit ne Virginem dimitteret.
Noli timere, inquit, Ioseph, accipere Mariam coniugem tuam.! Non
nuptiarum consortium, sed divinorum mysteriorum oeconomiam
tibi annuntio. Sed pater non es? In terra patrem ne quaeras, neque
in caelis matrem. A pupilli statu natura liberatur: solus enim ex solo
unice ante saecula est; nunc vero solus ex sola, ut novit ipse solus.

1 Matth. I, 20.

Ne pusillus animo esto circa Mariam, ne affligas * id quod ex Maria
oritur: ne quaeras quomodo, ne te laedat infans: ne curiose inquiras
arcam, ut ne depositum amittas. Immaculatum est vas, sine labe
cimelium est, non sordidatum alabastrum, sine semine partus, sine
marito puella, sine thalamo virgo, non incisa petra, hortus conelusus,
fons signatus, non seminatus ager, non plantatus palmes, non exco-
gitatus partus. Si mihi non credis dicenti, tempus partus exspecta.
Quod si fleverit et ingemuerit Maria, * ut reliquae mulieres; homo est,
et non Deus, qui ex Maria nascitur. Respondet Ioseph: Si haec ita se
habent, ut dixisti, o archangele, Quare fremuerunt gentes, et populi
meditati sunt inania? Cui angelus: Si quaeris discere, cito aceipe: quia
Dominus nascenti dixit: Filius meus es tu, ego hodie genui te.? Quia
ipsum decet gloria in saecula saeculorum. Amen.

Sol iustitiae ortus est hodie, et cum qui prius ortus erat obtexit:
redemptus sum a tenebris, nec fero radios: nata mihi rursus lux est,
et obscuritatem metus affert: de partu exsulto, et de moribus per-

1 Sermo hic tribuitur Proclo, Germano Constantinopolitano, vel Gregorio
Thaumaturgo (cf. RPhTh, 544).
2 Ps. 11, 1 et 7.

xal puyadsdw wov tov @éBov. Td mwpde Maptoav Pnpata, Eppnvedovra Boud-
pota. ola tabra; Kol enow « Xaipe, xeyapiropévn», odpaviov atdyvog d0é-
pLOTOG Bpoupa” Yaipe, xexaplTtoWévY, Andwic dumélou dfeudiic wiTne map-
Oévog: yalpe, weyopitwpévn, drpéntov Oebtyrog cayfivy ddidmrwTog yalpe,
HEYUPLTOUEVY, THG GYWPNTOL PUCEMG Ywplov edpdywpov' Youlpe, AeXXELTO-
uévn, Tol ynpebovrog nbouou vopole, téne dulavre: yolpe, xeyopitwuévy, 7

turbor: novum fontem manantem video, et veterem plagam fugien-
tem: infantem vidi natum, et caelum inclinatum ad illum adorandum:
matrem parientem, nec vulvam aperientem, puerumque obsignantem
ortum suum: genitorem non virum et filium sine patre: servatorem na-
tum qui stellam creat; infantem pannis involutum et immensam terram
gestantem: praesepe efformatum in thronum caelestem, et animalia
pro cherubinis adstantia: luminare apparens quod nuntiet miracu-
lum: angelos praenuntiantes, et pastores prophetantes; magos theo-
logice loquentes, et sacerdotes cum Deo pugnantes; Herodem caden-
tem, et mortem lugentem; Adamum solutum, et Evam gaudentem, et
serpentem lugentem; captivos solutos, et tyrannos supplicio affectos:
puerum lactantem, qui nutrit se nutrientem; qui manibus gestatur
et se gestantem portat: creaturam illum agnoscentem, et naturam
timentem. Quamobrem et ego miraculo percellor, mysteriumque
metuo tremens. Cum fiducia Gabrielem adibo, et metum meum fu-
gabo. Eius ad Mariam verba miracula explicant. Quaenam illa? Dicit,
Avwe, gratia plena,! caelestis spicae arvum quod non metitur: ave, gratia
plena, verae vineae non fallax mater virgo: ave, gratia plena, immu-
tabilis divinitatis sagena quae non cadit. Ave, gratia plena, naturae,
quae loco capi nequit, locus spatiosus. Ave, gratia plena, viduati

1 Le. I, 28.

mundi sponsa, partus incorruptus. Ave, gratia plena, quae creaturae
texuisti coronam non manu factam. Ave, gratia plena, ignis sacrum
domicilium. Ave, gratia plena, fugitivi orbis regressio: ave, gratia plena,
esurientis creaturae horreum quod consumi nequit. Ave, gratia plena,
gratia interminabilis sanctae virginis. Ave, gratia plena, multis virtu-
tibus ornata lucernam gestans, inexstinguibilem et sole clariorem
lucem: ave, gratia plena, spiritualis hami esca: ave, gratia plena, spi-
ritualis gloriae arca: ave, gratia plena, urna aurea quae caeleste
manna continet: ave, gratia plena, quae dulci potu perennis fontis
sitientes replet: ave, gratia plena, spirituale mare, quod caelestem
habet margaritam Christum: ave, gratia plena, splendidum caetum,
quae illum qui a caelis capi nequit in se habet Deum, et qui non
angusto loco capitur: ave, gratia plena, columna nubis quae Deum
continet, Israélis in deserto ducem. Quid dicam, et quid loquar? Quo-
modo beatam praedicabo illam sic radieatam gloriam? Quod, Deo
excepta, omnibus superior es? Illa vero turbata est in sermone, et
oculos avertens, corpore stat, crucis spectaculum figurans, dubiis
pedibus adstitit angelo, neque fugere neque stare ausa. Videns incor-
poreum stantem ut hominem, manere metuebat, virginitatem hono-
rans: interrogare non audebat sibi dissimilem: eratque virginis vultus...

metu pavidus: dicebatque intra se: Qualis fuerit haec salutatio?
Quis salutat me? Fulget magis quam sol, et lutum alloquitur: de
caelo descendit, et virginem salutat: non amictus est corpore, et
mulieri adstat, alis quasi pedibus ambulat in terra. Quid quaerit ab
illa quae de terra est? Angelus mihi apparet, et ut homo loquitur:
ex incorporeis sanctis vox mihi profertur: luminari lucidiore ornatur
vultu: tunica indutus est: iuvenem video carne non ecircumdatum,
pavimentum * caleantem, et vestigium non imprimentem: qui lin-
guam non habet, et, Ave, mihi clamat: labia non movet, et, Ave,
prophetae more dicit. Nescio quid cogitem de tam tremenda visione.
Si missum non cognosco, quomodo cognoscam mittentem? Si nuntius
terribilis, qui nuntiatur terribilior: si ita fulgens mentem meam
obscuravit, quo corpore tegam iustitiae solem? Si creatura me terret,
quomodo feram creatorem? Si servum formido, quo pacto Dominum
pariam? Dixit autem ei angelus, Ne timeas, Maria. Non supplantaris
ut Eva: ex illa mors, ex te vita immortalis; ex illa fructus mortem
ferens, ex te fructus vivificans; ex illa seductio, ex te dilectio; ex
illa separatio hominum a Deo, ex te Dei et carnis complexus inenar-
rabilis; ex illa tenebrosus somnus inferni, ex te lucerna fulgida mundi;
ex illa maledictio, ex te benedictio; ex illa damnatio, ex te remissio;

ex illa tribulatio, ex te fides; ex illa lacrymae, ex te flumina aquae
viventis; ex illa sudores, ex te requies; ex illa vetus plaga, ex te Tri-
nitatis vita; ex illa odium fratrum, ex te benignitas; ex illa diluvium,
ex te lavacrum immortalitatis; ex illa homicidae, ex te regeneratio;
ex illa viventium caedes, ex te a mortuis resurrectio; ex illa duode-
cim tribus invisae, ex te duodecim apostoli caritate coniuncti; ex illa
mors orbem pervadens, ex te mors impingens cadet; ex illa lapsus,
ex te resurrectio. Ne timeas, Maria: invenisti enim gratiam apud
Deum. Bece concipies in utero eum, qui in Patre est et in carne; et pa-
ries filium.! Adamo antiquiorem; paries filium me antiquiorem, pa-
ries filium caelo excelsiorem, paries filium Cherubinis superiorem,
paries filium saeculorum creatorem, paries filium sine principio cum
Patre, paries filium coaeternum Spiritui, paries filinm cuius sunt
omnia, paries filium quem nos non conspicimus, paries filium cuius
forma me latet, paries filium cui tremens adsto. Et impleti sunt dies
pariendi, et peperit filium suum primogenitum, quem non plantavit
vir; peperit filium suum, quem non gestavit pater, peperit spicam,
quam nullum corpus seminavit, peperit Creatorem factum hominem,
peperit eum in spelunca, qui in Perside apparuit. Nam cum natus
esset Iesus in Bethlehem Iudae, ecce magi ab oriente venerunt Ieroso-

t Le. I, 30-31.

lymam dicentes: Ubi est qui natus est rex Iudaeorum? 1 Ubi est qui non
satus natus est, qui ante se suam misit stellam? Ubi est is qui per stu-
pendum radium nos trahit ad lucem quam ignorabamus? Ubi est qui
immensa palma orbem tegit? Ubi est qui ubique apparet, et in carne
occultatur? Ubi est qui solvit nos ab errore, et nos ducit ad gratiam?
Ubi est qui apparuit sub quercu in trinitate angelorum? Ubi est qui
nec rubum combussit, nec matrem corrupit? Ubi est qui ut est ex
Patre non videtur, et a matre tenetur? Ubi est qui Rubrum mare ex-
siceavit, et lacte potatur? Ubi est qui percussit Pharaonem, et ab
Herode se occultat? Ubi est qui draconem demersit, et in cunabulis
iacet? Ubi est quem non viderunt archangeli, et vident homines?
Bt ecce stella, quam viderant in oriente, antecedebal eos, usque dum
veniens staret supra ubi erat puer: et adorantes obtulerunt ei munera,
aurum, thus et myrrham. Et responso accepto ne redirent ad Herodem, per
aliam viam reversi sunt in regionem suam.? Natum autem Christum
Deum nostrum hymnis celebremus et glorificemus, cum Patre suo et
saneto Spiritu, nunc et semper, in saecula. Amen.

1 Matth. II, 1-2.
® Matth. II, 9, 11.

[...] Age ergo, quia Christus nobis ver caeleste ex Virginis visce-
ribus ortus est, frigidasque et procellosas diaboli nubes dissipavit, ac
dormientia hominum corda ex fumo ignorantiae expergefecit, ad
caelestem et beatam gloriam corda nostra excitemus. Sed linguae
meae cursum reprimit Christi generatio divinitate fulgens, et me ad
seipsam attrahit. Cum enim infantem ex Virgine natum sub conspe-
ctum dueo, necnon Virginem sine viri opera praegnantem, et post par-
tum virginem, rem curiosius exploro, et cum modum non inveniam, id
fide obsigno. Quomodo enim mirum non fuerit, neque omnem * men-
tem superaverit, quod virgo genuerit, et virgo post partum inventa
fuerit? Quod genuerit, natus infans probat; quod vero post partum
virgo permanserit, ipsa eius corporis natura docuit. Vide ergo myste-
rium visibile et invisibile, quod capitur et non capitur, quod tangitur
nec invenitur. Quis enim non videbat et non tangebat et infantem
et matrem? Quis vero videns matrem virginem, et infantem virginis
filimm, mysterium curiosius inquirendo invenire potest? O myste-
rium vere caeleste et terrenum, eius qui tenebatur et non tenebatur,

1 Viri docti attribuunt hunc sermonem Basilio Magno, Severiano Gaba-
len. Ep., vel Chrysostomo (cf. RPhTh, 544).

videbatur et non apparebat! Talis enim erat qui hodie natus est
Christus, caelestis et terrenus, qui tenebatur et non tenebatur, vide-
batur et invisibilis erat: caelestis secundum divinitatis naturam,
terrenus secundum humanam formam; qui videbatur secundum
carnem, invisibilis secundum spiritum; qui tenebatur secundum cor-
pus, teneri non poterat ut Verbum. Sed Christus quidem Deus omni-
potens, ut voluit, mundo suo natus apparuit: mentem vero meam
magis obstupefacit Virgo praegnans, quia Virgo non de caelo descen-
derat, sed ex semine David conspiciebatur; non ex Spiritu, sed ex
corpore et anima constans, in utero concepit; atque id tumor uteri
arguebat, et nullus infantis intus inclusi sator apparebat. Caelum
enim inhabitat et infantem in virgineo utero mystice operabatur.
Secundum naturam nascebatur, et obstetrices infantem virgineumque
ventremm manu tractabant, et corruptionem, ut in aliis mulieribus,
non reperiebant: Deus enim erat qui per * ipsam prodibat. O rube,
quem vidit Moyses in monte ardentem, et non combustum! Virgo
Maria, gignens et non corrupta! O lapis, quem vidit Daniel ex monte
excisum absque humana manu! O virginis infantis virgo mater, et sacer
filius matris innuptae! Ubi sunt curiosi illi exploratores? Dicant no-
bis, quomodo virgo sine viro genuit infantem, nec gignendo corrupta

est. Si autem modus investigari nequit, quia ex Spiritu sancto natus
est; multo magis investigari nequit ineffabilis Verbi ex Patre gene-
ratio. Sed tu quidem credis, observas enim illam gignentem non cor-
ruptam fuisse: at Deum incusas dicens: Si incorruptus Pater Filium
suum gignens, secundum stultitiam tuam corruptus est, multo magis
Virgo corruptibilis naturae, gignens corrupta est. Si vero tu testifica-
ris Virginem gignentem, non corruptam fuisse, multo magis crede
incorruptum Patrem incorruptum Filium gignentem, non corruptum
fuisse. [...]

Si generationem eius considerem, obstupesco, quia antequam
puer ex natura exiret, signa perficiebat. Annon hoc est maximum
signum, quod virgo postquam genuit, virgo maneat; quod caelum
tacens per stellam loquatur? Iis, qui cupiebant natum videre, stellam
mittit una peregrinantem, quae desideratum infantem ostenderet.

[...] Et tune impletum est id, quod de terra scriptum erat: Veritas
de terra orta est:' veritas enim est Christus qui dicit, Ego sum via et
veritas.? De terra, id est, de Virgine ortus est secundum ecarnem.

1 Pg. LXXXIV, 12.
2 Jo. XIV, 6.

[...] Mense sexto missus est archangelus Gabriel a Deo in civitatem
Galilaeae, cui nomen Nazaret, ad virginem desponsatam viro, cui nomen
erat Ioseph, de domo et familia David: et nomen virginis Maria. Ht
ingressus angelus ad eam dizit: Ave, gratia plena, Dominus tecum:
benedicta tu in mulieribus.? Mense sexto, cum iam Zacharias ob incre-
dulitatem mutus factus esset, cum iam Elisabet inexspectatum ra-
mum germinasset, cum iam Baptista loannes sex mensium tempus
in uteri carcere haberet, cum iam praecursor appararetur in sterili
loco, cum iam lucerna fulgeret in tenebrosis uteri locis; missus est a
Sole iustitiae angelus Gabriel. Abiit, inquit, in civitatem Galilaeae
Nazaret, ad virginem Mariam desponsatam Ioseph fabro: ego enim
faber universae creaturae, hanc virginem ad salutem hominum
* desponsavi. Praenuntia illi meum in illam sine tumultu adventum,
ne rei inscia virgo turbetur: prius illam doce clementiam meam, qua
ex illa volo ut homo in mundum prodire. Praenuntia illi ceconomiam,
ne conspecto repentino ventris tumore perturbetur. Iam cursum per-
fice: illic enim me reperies, quo te nunc mitto, teque praeveniam hic

v Viri litterati attribuunt Homiliam hanc Gregorio Nysseno vel Amphilo-
chio Iconiensi (cf. RPhTh, 544),
® Le. I, 26-28.

manens. Ego et ante te et post te ingredior ad illam; tu nuntius esto
profectionis meae, et ego invisibiliter adveniens, vocem tuam operibus
obsignabo. Volo enim in virgineo utero hominum genus renovare:
volo attemperando me, iterum conflare imaginem, quam formavi:
volo nova formatione veterem formationem reparare. Ex terra virgine
veterem hominem formavi: quem arreptum diabolus ut inimicum
detraxit et deiecit, ac meae delapsae imagini illusit. Volo nunc ego
ex virgine terra mihi effingere novum Adamum, ut et natura pro se
congruentem defensionem paret, et iure coronetur ab eo qui deiecit
eam, inimicusque ignominia afficiatur. O indulgentiae immensum
pelagus! O divinae benignitatis altitudo infinita! Non misit rex multos
nuntios aut praecursores: non movit creator exercitus incorporearum
virtutum, sed unum tantum angelum sui adventus praenuntium
esse iussit, ut per unius significationem matrem se suscepturam cer-
tiorem faceret. Advenit igitur ad virginem Mariam angelus, et ingres-
sus ad eam dixit, Ave, gratia plena. Conservam vocavit ut dominam,
et ut eam quae iam esset mater Domini. Ave, gratia plena. Prisca illa
mater tua Eva legem transgressa, sententiam accepit ut in dolore

Bévev viv mpoxérptoat: &1t xatniidlng Eevodoyficon Totoltov Aeombryyv: 811
TOV Gywentov BovAnbévra xey®penrag 8Tt TOV TAVTH TAMPODVTH Tpocdéde-
Eow 811 1 Oelag olxovoulug yéyovas €pyastholov xabapdratov: bt ¥

pareret filios: tibi vero competit illud, Ave. Illa Cainum peperit, et
hac prole invidiam et caedem: tu vero paries filium vitam et incor-
ruptionem afferentem. Ave nunc et choreas age: ave et calca serpentis
caput: Awe, gratia plena. Cessat maledictio, aufertur corruptio, tristia
emarcuerunt, laeta florent, adest bonum a prophetis olim praedica-
tum. Te Spiritus sanctus subindicavit dicens per TIsaiae linguam:
Ecce virgo in utero concipiet, el pariet filium.! Tu es illa virgo. Ave
igitur gratia plena: placuisti Conditori, placuisti Opifici, placuisti
Creatori, placuisti ei qui de pulchritudine animarum delectatur:
invenisti sponsum, qui tuam servet virginitatem, non corrumpat:
invenisti sposum, qui ex multa benignitate filius tuus vult fieri. Do-
minus tecum: et in te ubique, et tecum et ex te: in caelo ut Dominus,
in profundo Altissimus, in omni creatura Creator: Creator supra Che-
rubim, auriga supra Seraphim, Filius in sinu Patris, Unigenitus in
sinu tuo: Dominus, ut ipse novit, totus ubique, totus in te. Benedicta
tw in mulieribus; quia omnibus nune virginibus praeponeris; quia digna
fuisti quae talem hospitio acciperes dominum; quia illum qui com-
prehendi nequit volentem comprehendisti; quia eum qui omnia implet
complecteris; quia divinae oeconomiae officina purissima facta es; quia

t Isa. VII, 14.

ad ingressum Regis in vitam dignus fuisti eurrus, quia spiritualis mar-
garitae thesaurus ostensa es. Benedicta tu in mulieribus. His auditis
verbis sanctissima Virgo, videns angelicam formam et vocem, se-
cum reputabat qualis esset ista salutatio. Quid sibi vult haec allo-
quutio? Quid mihi significant haec verba? Me primam salutat ange-
lus, quam et cuius dignitatis virginem? ego gratia plena? unde aut
quare? Dominus mecum? et cum quonam ex timentibus eum non est
Dominus? ego benedicta in mulieribus? quare, qua de causa? quo-
modo? quod donum praenuntiat hoc verbum, quod praesignificat
miraculum? Sic turbatam videns angelus dicit ei: Ne timeas, Maria;
non enim ut turberis te salutavi; ut festum celebres te suaviter allo-
quor: ne itaque animo turberis, quae pacem orbis tecum habes. Ne
timeas, Maria; invenisti enim gratiom apud Dominum.* Supra omnem
creaturam ornata es, supra caelos decorata, plus quam sol fulges, su-
pra angelos exaltata es; non assumpta es in caelos, sed in terra ma-
nens caelestem Dominum et Regem * omnium ad te attraxisti. Kt
ecce concipies in utero. Verbum meum res ipsa praeoccupavit: voce
mea promptior fuit- mystica conceptio: in utero habes universorum

1 Le. I, 30.

Creatorem Dominum, qui ex sacra et immaculata carne tua sine labore
sanctae carnis suae templum aedificat: intus habes pictorem naturae,
qui imaginem suam vetustam per gratiam renovat. Ecce concipies
i utero, et paries filium, et vocabis nomen eius Iesum: hic erit magnus.
Magnus enim est divinitate, erit etiam magnus humanitate. Et Filius
Altissimi vocabitur: et dabit illi Dominus Deus thronum David patris
eius. ITuravit enim Dominus David veritatem, et non frustrabitur eam.
Quam ipsi veritatem iuravit? De fructu lumborum tworum ponam
super sedem tuam. Hoc iuramentum hodie finem accipit. Bt regnabit
in domo Lacob in aeternum, et regni eius non erit finis. Nullus hoc Rege
superior, et nulla beatior te quae paris ipsum. Diwit autem Maria ad
angelum: Quomodo erit mihi istud, quoniam virum mon cognosco? Io-
seph desponsatus mihi est, non vir meus: nam usque ad pignora
nuptiarum pacta processerunt: quomodo sine nuptiis erit mihi con-
ceptio? quomodo sine plantante fructum proferam? an in me prima
lex naturae mutatur? an in me prima lex parturitionis variat? an
in me sola nova procreandi filios ratio invenitur? an in me sola vetus
generandi mos innovatur? Doce me clare, o angele, dicti aenigma:
narra mihi verborum modum, interpretare annuntiationis vim, dedue

me ad stupendum illum partum, ut paulatim discam mysterium
quod paritura sum: discam quomodo impossibilia fiant possibilia:
discam quomodo quae fieri nequeunt fiant, qua via ea, quae nullam
habent viam, attingi possint: audiam quomodo naturam gratia in
melius vertat, aut quomodo natura gratiae serviat. Kt respondens
angelus dixit ei: Spiritus sanctus superveniet in te. Didicisti artificem,
ne curiose ingquiras modum: didicisti formatorem, ne opus curiose
inquiras: audisti de Spiritu sancto, ipsi iam Spiritui opus perficiendum
relinque. Spiritus sanctus superveniet in te, et virtus Altissimi obum-
brabit tibi. Hoc tantum tibi dicere iussus sum, te genituram esse filium;
quomodo genitura sis ipse natus te clare docebit. Ego sermonem ut
servus attuli: ipse Dominus opus adiiciet, qui et modum novit: ego
minister sum regiorum mandatorum, non interpres divinorum con-
siliorum: non audeo te docere illa quae non didici, non audeo inter-
pretari quae non accepi, non audeo publicare mysterium, non possum
explicare rem annuntiatam. Miraculum execlamo, et modum dicere
non valeo: non quaero ea quae omnem perquisitionem superant,
incomprehensibilia non persequor, non curiose inquiro ea quae me
exsuperant, non rationi subdo gratiam quae est supra rationem, non
minutatim recenseo inenarrabilem generationem. Vere mentem su-

perat spiritualis conceptio, supra rationem est stupenda parturitio
et salutaris partus. Spiritus sanctus superveniet in te. Novit quid ope-
retur Spiritus sanctus, novit Filius quomodo sibi paret spirituale
domicilium. Non enim legibus naturae servit naturae Conditor: ipse
solus consilium habet, ipse ut vult servi formam induit. Novit Pater
unigeniti Filii incarnationem. Ubi enim est Spiritus sanctus, ibi est
et Filius; et ubi Filius, ibi et Pater: inseparabilis est Trinitas, indi-
visa Trinitas. Ut enim initio Pater hominem formans ad opus provo-
cavit Filium et Spiritum, dicens: Faciamus hominem ad imaginem
et similitudinem nostram: * ita et nunc cum reformatio efficitur, adest
rursus arcano modo sancta Trinitas. Cuius enim formatio una est,
huius quoque reformatio communis est. Ideoque et quod mascetur
sanctum, vocabitur Filius Dei. Hoe enim vere sacra proles est, hoc
germen sine semine, hoc sanctissimus partus. Hic est Filius Dei
propter divinitatem, hic filius quoque tuus propter humanitatem:
hic consubstantialis Patri, ut intelligitur: hic consubstantialis tibi,
ut apparet: hic caelestis et terrenus; * hic invisibilis, et videtur: hie
impassibilis deitate, passibilis humanitate: ac sicut Deus perfectus,
ita homo perfectus est Iesus. Ut autem homo factus mansit Deus

1 Gen. I, 26.



1862 Incertus Auctor

3¢ dvBpwmog yevbuevog pepbvine Ocde dvalholwrog, obtw xal ob pévouvsn
nopBévog, yevhioy xal phtne ddidpbopoct ofite yap % mapbevia moleunost ©¢
téxe, obte nata tie wapbeviag 6 Téxog crpatebetar. “Ypvel Tolvuv 1O yevé-
uevov, xal uh molumporywbver THY Swpedv: Badpale To peyardSwpov, xal umn
mpdg T ydew SueiBadie’ mpooxdver o mioteulév oo pusThptov, xal udh
meptepydlonv o Eévov Tob Oadpatoc. “Edv miotebong elhixpvidg, adrtoc 6 mu-
orevdpevos wtiost cov TV uyAy ddv 3t mepiépywg Epeuvhiorg, ody sbpi-
oerg & mobels oddapdic. Oéheic pabeiv; pdbe dmd @avepod orpeiov T0b xard
ot Oabpartog Ty dAfleiav. Oéheg ol puotrpiov THg 6¥jg yevwfoewe THY
elxdva Oedcachor; yeltovd couv xal cuyyevi] v Elicdber Béacar. « 180l ydp,
onoty, "Ehcd8er ¥ ouyyevic oovu, xol adty) ocuvethnovia viov év té yhea
adtic ol obtog pipy Extoc Eotiv adti) TH xehovpévy otelpas 8Tl odx &du-
vorhioer wops T6 Oed mav fuan. "ENOn nap’ Enida 1i¢ "Elcdber 1) otel-
owaots, tva i otig mapbeviog i wm Avouévne 7 Aotg Tol mabovg Siddowa-
o yévnTor. ZuvéhaBev ) orelpa xal ypabs Tol Tapd ool teybnoouévou Bo-
oMémeg TOv mpbddpopov, tva mioTeloye 8Tt ob Tov Kiptov Eyeic émi The ofig
yaatpbe. "Amende, xatduade thv ‘Elhcdbert xal Eav wi) obrwe adtiyv edph-
one, O simov, uy motebons pov t¢ wnedypatt. Ti odv perd Tovg Adyoug
tobrovg 7 * dyte Mapla, 9 mapbBévog ¢ copatt el ) vy, M edoebic
xol edhabie »al edmebic, f purotiwia e dbpwrivng gdszwe, 1 Ty Ti¢

*768

immutabilis: sic et tu manens virgo, eris mater incorrupta; neque
enim virginitas partui repugnabit, neque partus virginitati. Hymnis
ergo rem celebra, et ne donum curiose inquire: mirare magnum munus
et ne de gratia dubites: adora creditum tibi mysterium, et ne curiose
disquire stupendum miraculum. Si sincere credas, ille, cui credis,
illuminabit animam tuam; sin curiose scruteris, numquam invenies
quod cupis. Vis discere? Disce ex manifesto miraculo miraculi in te
facti veritatem. Vis partus tui imaginem contemplari? Vicinam et
cognatam tuam Elisabet contemplare: nam ait: Hecce Elisabet co-
gnata tua, et ipsa concepit filium in senectute sua: et hic mensis sextus
est illi, quae vocatur sterilis, quia non erit impossibile apud Dewm omne
verbum.! Praeter spem soluta est Elisabetae sterilitas, ut haec solutio
non solutam esse virginitatem tuam te doceat. Concepit sterilis et
vetula regis, qui ex te nasciturus est, praecursorem, ut credas te
Dominum in utero habere. Abi, Elisabetam vide; et nisi illam, ut
dixi, inveneris, ne credas meae annuntiationi. Quid ergo post hos
sermones sancta Maria, virgo corpore et anima, pia et obsequens,
honor humanae naturae, porta vitae nostrae, quae nobis salutem

1 Le. I, 36-37.

conciliavit? Angeli vocem placide excipiens, dixit ei: Fece ancilla
Doming, fiat mihi secundum verbum tuum. Ut ancilla Dominico nutui
subiicior; ut lutum figuli manibus subacta sum; ut vult figulus in me
cum potestate operetur; ut vult cum benignitate in me operetur mi-
raculosum partum: fiat mihi secundum verbum tuum, perficiantur
in me dicta tua, et opera sint clarissima et vera. It discessit ab ea
angelus, qui descenderat de caelo, instituit et praeparavit Virginem;
docuit eam quantum doceri potuit: audivit et ille ab ipsa quae discere
cupiebat; et eo reversus est, unde venerat, infra relinquens eum qui
se miserat; et rursus invenit eum in caelis adoratum ab omni ange-
lorum exercitu. Quid ergo ad haec dicis, o Ari? Dic mihi, miser: Quo-
modo is qui comprehendi nequit, comprehensus est in utero virginali?
Quomodo virgo concepit, et rursus virgo mansit? Atque divitias pe-
perit, nempe Salvatorem, ipsa quoque per gratiam dives facta? Sed
dicere non vales. Si enim mysterii mater mysterium quod peperit non
intellexit, quomodo tu poteris intelligere? Si Gabriel archangelus,
interrogatus a matre Domini, Quomodo fiet mihi istud, quia virum
non cognosco, nihil amplius dicere potuit, sed ad Spiritum sanctum
confugit, utpote qui nihil aliud maius posset proferre, quomodo tu

1 Le. I, 38.

dicere possis id, quod Gabriel non * potuit interpretari? Quod si ge-
nerationem Christi secundum carnem, in novissimis temporibus
factam, nemo potest digne enarrare: quomodo tu illam generationem
caelestem, ante tempora, incorpoream, invisibilem, impassibilem,
inenarrabilem, incomprehensibilem, audes curiose inquirere? Quis
tibi tanti ausus semina indidit?

IN SANCTAM DEI GENITRICEM ET SEMPER VIRGINEM MARIAM !

I. Quod ab hominibus nec inspici nec enarrari potest, Verbum,
quod absconditum est a saeculo generationibus ab ipso existentibus,
quod solum est immortale, possidens scientiam vitae, ignota ad lucem
proferens, secreta revelans, in terram delapsum vidimus ut partus
maledictiones in benedictionem transmutaret, mortem occideret, crea-
turasque illuminaret. A Maria initium coepit incarnationis myste-
rium, atque qui infinita adoratione dignus erat vocatus est homo Dei.

I1. O inscrutabile prodigium! O mysterium divinum solum inexpli-
cabile! Dei Verbum, Dei actus, Dominus coeli et terrae, consubstan-
tiale et cooperans Patris in creatione, Filius aeternus in terrenum
descendit uterum, in quo, plasmato corpore modo inintelligibili,
factus est perfectus homo, natus est de muliere, remanens quod erat,
Filius Dei sicut est Deus in saecula. In tempore, sibi, absque peccato
dolores corporis, famem, sitim, lassitudinem, dolores, humana omnia
assumpsit, etiam mortem, et nihilominus semper vivit et perdurat
cum Patre, suae divinitatis fruens honore. Nihil humiliando se, vel
hominis more subiiciendo se morti, imminutus est, quin imo exal-
tatus est, quoniam exinde sub pedibus illius positi sunt inimiei
eius: 2 Atque, in nomine Iesu, omne genu flectatur coelestium, terre-
strium et infernorum, et ommwis lingua confiteatur quod Dominus est
ILesus Christus in gloria Dei Patris.®

III. Hodie absconditum a saeculo mysterium evasit manifestum.
Dedecori * mortique finis impositus est, orbis autem (vivere) coepit.

1 Exstat in Adnalecta Sacra; non est 8. Gregorii Thaumaturgi (cf. RPhTh.
551).

¢ Ps. CIX, 1.

¢ Philipp. II, 10, 11.

*768

AS
4, 406

AS
4, 406

*407



	INCERTUS AUCTOR
		= Pseudo-Chrysostomus - PG 50-62
	(Pseudo-Chrysostomus - PG 50)
	Homilia in illud «Exiit edictum» et in descriptionem Deiparae
	De occursu D. N. Iesu Christi deque Deipara et Simeone oratio

	(Pseudo-Chrysostomus - PG 52)
	In memoriam Martyrum homilia

	(Pseudo-Chrysostomus - PG 55)
	In illud «Dominus regnavit, exsultet terra»

	(Pseudo-Chrysostomus - PG 56)
	In Salvatoris nostri Iesu Christi nativitatem oratio
	Homilia de Legislatore
	In illud «In qua potestate haec facis?»

	(Pseudo-Chrysostomus - PG 59)
	Contra haereticos et in S. Deiparam

	(Pseudo-Chrysostomus - PG 60)
	In Annuntiationem S. Deiparae

	(Pseudo-Chrysostomus - PG 61)
	In Christi natalem diem
	In natalem Domini

	In Annuntiationem Deiparae et contra Arium...


